
RIVOJLANTIRISH 
MANFAATLARI YO‘LIDA 

INVESTITSIYA RESURSLARINI 
TO‘PLASH MEXANIZMLARINI 

ISHLAB CHIQISH SAMARALARI
Xidirov Alimardon Dagarovich

Samarqand	davlat	arxitektura	qurilish	universiteti	tayanch	doktoranti

Annotatsiya:	Ushbu	maqlada	tog‘	turizmining	mamlakatimiz	iqtisodiy-ijtimoiy	sohalarda	rivojlanishidagi	ahamiyati	hamda	
turizmning	ushbu	sohasini	moliyalashtirish	yo‘llari	atroflicha	ko‘rib	chiqilgan.	Bundan	tashqari,	muallif	 tomonida	sohani	
rivojlantirish	uchun	samarali	takliflar	berilgan.

Kalit	so‘zlar:	kapital	qo‘yilmalar,	sayyohlik-rekreatsion,	institutsional,	budjet,	mintaqa,	infratuzilma.
Abstract:	In	this	article,	the	importance	of	mountain	tourism	in	the	economic	and	social	development	of	our	country	and	
the	ways	of	financing	this	field	of	tourism	are	considered	in	detail.	In	addition,	effective	suggestions	for	the	development	
of	the	field	are	given	on	the	author’s	side.

Key	words:	capital	investments,	tourism-recreational,	institutional,	budget,	region,	infrastructure.
Аннотация:	В	данной	статье	подробно	рассмотрено	значение	 горного	туризма	в	экономическом	и	социальном	
развитии	нашей	страны	и	пути	финансирования	этой	сферы	туризма.	Кроме	того,	со	стороны	автора	даны	эффек-
тивные	предложения	по	развитию	области.

Ключевые	слова:	капитальные	вложения,	туристско-рекреационный,	институциональный,	бюджет,	регион,	Россия,	
инфраструктура.

K I R I S H
Mamlakatimizda	turizmni	milliy	iqtisodiyotni	diversifikatsiya	qilish,	hududlarni	jadal	rivojlantirish,	yangi	ish	

o‘rinlarini	yaratish,	aholining	daromadlari	va	turmush	darajasini	oshirish,	mamlakatning	investitsiyaviy	joziba-
dorligini	oshirishni	 ta’minlovchi	strategik	tarmoqlardan	biri	sifatida	rivojlantirish	bo‘yicha	kompleks	chora-tad-
birlar	bosqichma-bosqich	amalga	oshirilmoqda.	Viza	rejimining	liberallashtirilishi,	chet	el	fuqarolarini	ro‘yxatga	
olish	tartibining	soddalashtirilishi,	turizm	tarmog‘ini	rivojlantirish	uchun	imtiyoz	va	preferensiyalar	berilishi	milliy	
turizm	salohiyatini	ichki	va	tashqi	bozorlarda	samarali	targ‘ib	qilish	imkonini	berdi.

Iqtisodiy	rivojlanishning	jadal	sur’atlarini	ta’minlashga	bo‘lgan	ehtiyojning	ortib	borayotgani	investitsiyaga	
yo‘naltirilgan	iqtisodiy	muhitni	yaratishni	taqozo	etmoqda.	Aynan	investitsiyalarning	kirib	kelishi	ishlab	chiqarish	
ko‘lamining	kengayishini	va	iqtisodiyotning	ijtimoiy-iqtisodiy	rivojlanishning	yangi	va	yuqori	pog‘onasiga	ko‘taril-
ishini	ta’minlaydi.	Shu	bilan	birga,	investitsiya	siyosati	mintaqa	iqtisodiyoti	samaradorligini	oshirishni	belgilay-
digan	ustuvor	yo‘nalishlarini	belgilashi	kerak.

M A V Z U G A  O I D  A D A B I Y O T L A R  S H A R H I
Dj.Douns	 va	 G.Elliotlarning	 ta’kidlashlaricha	 “Investitsion	 muhit	 investitsiyalar	 samaradorligiga	 ta’sir	

ko‘rsatuvchi	iqtisodiy,	moliyaviy	va	boshqa	sharoitlardir”	.
P.Yarosh	tomonidan	bildirilgan	fikrlarga	ko‘ra,	mamlakat	hududlarining	investitsiya	muhiti	turlicha	bo‘ladi.	

Buning	asosiy	sabablaridan	biri	–	ulardagi	rivojlanishning	bir	xilda	emasligi	hisoblanadi.	Shuningdek,	investit-
siya	muhiti	jozibadorligini	ta’minlash	rivojlanishi	nisbatan	sust	bo‘lgan	hududlar	uchun	zarur.	Ammo	buni	sub-
yektiv	kafolatlar	berish	orqali	amalga	oshirish	kerak	emas.	Bunda	ushbu	hududlarga	davlat	va	uning	idoralari	
birinchi	navbatdagi	investorlar	bo‘lishi	ahamiyatlidir.	

P.Sijkovich,	M.Pekala,	P.Pekala,	A.Jonsa	tomonidan	olib	borilgan	tadqiqotlarda	turistik	iqtisodiy	zonalarga	
berilgan	 imtiyozlar,	qonuniy	kafolatlar	hududlardagi	 investitsiya	muhiti	 jozibadorligini	 oshirishda	muhim	 rolni	

bajaradi.	Bunday	zonalarning	mamlakatning	iqtisodiy	rivojlanish	salohiyati	yuqori	bo‘lgan,	ammo	investitsiyalar	
uchun	yuqori	sezuvchanlikni	talab	etmaydigan	hududlarda	tashkil	etish	lozim.	

X.Jo‘rayev	 tomonidan	 bildirilgan	 fikrlarga	 ko‘ra,	 investitsiyalar	 tushunchasi	 (lotincha	 “investio”	 so‘zidan	
olingan	 bo‘lib,	 “kiyinaman”	 degan	ma’noni	 anglatadi)	 amalda	 har	 qanday	 lug‘atda	mamlakat	 ichkarisida	 va	
xorijda	iqtisodiyot	tarmoqlariga	kapital	qo‘yish	sifatida	talqin	qilinadi.	Investitsiyalarning	yuqorida	keltirilgan	ta’ri-
fidan	kelib	chiqib,	har	qanday	jamg‘arma	qo‘yilmalari	ham	(mulkiy	va	intellektual	qimmatliklar)	investitsiyalarni	
o‘zida	mujassamlashtiravermasligini	qayd	etish	lozim.	Masalan,	agar	bir	jismoniy	shaxs	boshqa	jismoniy	shax-
sdan	qimmatli	qog‘ozlarni	sotib	olsa,	bunday	 turdagi	 investitsiyalar	cheklangan	 tavsifga	ega	bo‘ladi.	Chunki	
bunda	 faqat	 ular	 egalarining	 o‘zgarishi	 yuz	 beradi,	 ya’ni	 pul	mablag‘larini	 o‘tkazish	 va	 kelajakda	 aksiyalari	
qo‘lga	kiritilgan	kompaniya	daromadlarini	olish	huquqiga	ega	bo‘lish	aktlari	o‘rinli	bo‘ladi.

M.Engman,	O.Onodera,	E.Pinali	 tadqiqotlarida	 investitsiya	muhiti	 tushunchasiga	quyidagi	 ta’rif	 beriladi:	
“Investitsiya	muhiti	–	mamlakatga	investitsiya	kiritilishi	uchun	sun’iy	ravishda	va	tabiiy	geografik	joylashuv	orqali	
hosil	qilingan	choralarni	o‘z	 ichiga	oladi.	Jumladan,	qulay	tekislikda	 joylashuv,	 tabiiy	 iqlim	sharoiti,	dengizga	
chiqish	imkoniyati,	sud-huquq	tizimi,	iqtisodiy	samaradorlikka	erishidagi	vositalar	va	h.k.”

Shu	bilan	birga,	mintaqada	turizmni	rivojlantirishda	investitsiya	resurslarini	to‘plash	muammolari	bo‘yicha	
keng	ko‘lamli	tadqiqotlar	olib	borilayotganiga	qaramay,	mintaqada	investitsiya	faoliyatini	rag‘batlantirish	bo‘yicha	
mintaqaviy	siyosatni	amaliyotga	tatbiq	etish	bilan	bog‘liq	masalalar	hamda	ijtimoiy-iqtisodiy,	tashkiliy,	moliyaviy	
va	huquqiy	sohalarni	rivojlantirishning	ilmiy	jihatdan	yetarli	darajada	tadqiq	etilmagan.

T А D Q I Q О T  M Е T О D О L О G I Y А S I
О‘rgаnish	jаrаyоnidа	mаvzu	bо‘yichа	stаtistik	mа’lumоtlаr	vа	nаzаriyаlаrni	о‘rgаnishdа	mаntiqiy	fikrlаsh,	

ilmiy	kuzаtish,	tizimli	yоndаshuv,	stаtistik	usullаr	qо‘llаnildi.	Tаhlil	dаvоmidа	О‘zbеkistоn	Rеspublikаsi	Dаvlаt	
stаtistikа	qо‘mitаsining	stаtistik	mа’lumоtlаridаn	fоydаlаnildi.

T A H L I L  V A  N A T I J A L A R
Mamlakatimizda	investitsiya	siyosatini	tubdan	takomillashtirish	va	isloh	qilish,	uni	amalga	oshirish	yuzasidan	

zamonaviy,	samarali	yondashuv	va	mexanizmlarni	joriy	etish,	shuningdek,	investitsiya	jarayonlarini	jadallashti-
rish	va	umuman	ishbilarmonlik	muhitini	yaxshilash	bo‘yicha	izchil	chora-tadbirlar	amalga	oshirilmoqda.	Amalga	
oshirilayotgan	chora-tadbirlar,	avvalambor,	iqtisodiyot	tarmoqlarini,	ijtimoiy	va	ishlab	chiqarish	infratuzilmalarini	
jadal	rivojlantirish	va	modernizatsiya	qilishni,	sanoat	ishlab	chiqarishni	kompleks	diversifikatsiya	qilish	va	uning	
raqobatbardoshligini	oshirishni	ta’minlashga	xizmat	qilmoqda.

Sayyohlik-rekreatsion	kompleks	va	uning	qismi	bo‘lmish	tog‘	turizmining	rivojlanishi	bir	qator	ijobiy	va	salbiy	
natijalar	bilan	birga	bo‘lishi	tabiiy,	bu	esa	turizmning	tarmoqlararo	kompleks	sifatidagi	o‘ziga	xos	xususiyatla-
rini	hisobga	oladigan	yanada	takomillashtirilgan	boshqaruv	mexanizmini	yaratishni	taqozo	etadi,	shuningdek,	
respublika	iqtisodiyotining	bir	qancha	tarmoqlarini	birlashtiradi,	hosil	qiladi	va	rivojlanishini	qo‘llab-quvvatlaydi.	
Barchamizga	ma’lumki,	turizmning	iqtisodiy	klasterlardan	biri	sifatida	rivojlanishi	iqtisodiyotni	tarkibiy	qayta	qur-
ishga	yordam	beradi	va	uning	jadal	rivojlanishini	rag‘batlantiradi.

Mamlakatimiz	turizm	industriyasi	jadal	rivojlanishi	uchun	qisqa	muddatda	eng	qulay	shart-sharoit,	iqtisodiy,	
ma’muriy	va	huquqiy	muhit	yaratish,	jumladan,	sohada	xususiy	sektorning	ustuvor	ishtirokini	ta’minlash,	uning	
raqobatbardoshligi	va	ko‘rsatilayotgan	xizmatlar	sifatini	yanada	oshirish,	hududlarning	 iqtisodiy	salohiyati	va	
daromadlari	bazasini	kengaytirish,	yangi	 ish	o‘rinlari	 tashkil	etish,	milliy	turizm	mahsulotlarini	 jahon	bozorida	
faol	va	kompleks	ilgari	surish	hozirda	sohadagi	eng	muhim	bo‘lgan	bo„g„in	hisoblanadi.	

O‘zbekiston	turizm	sohasi	rivojlanishida	salmoqli	salohiyatiga	ega	davlat.	Bu	ko‘plab	noyob	tabiat	obyek-
tlarining	mavjudligi	 (ko‘llar,	 tog‘	 cho‘qqilari),	 boy	madaniy	 va	 tarixiy	meros	bilan	ham	bog‘liqdir.	Yildan	yilga	
O‘zbekiston	Respublikasiga	xorijliklarning	tashrifi	ortib	bormoqda.	

Mamlakatimizga	yildan	yilga	tashrif	buyuruvchi	sayyohlarning	ko‘payayotganini	hisobga	oladigan	bo‘lsak,	
sohada	yangi	islohatlar	o‘tkazish	zarurligini	va	bu	soha	rivojiga	katta	e’tibor	qaratilish	kerakligini	ko‘rsatmoqda.	

Turizmni	 rivojlantirishning	 chora-tadbirlar	 dasturiga	 kiritilgan	 tadbirlarni	 amalga	 oshirishni	moliyalashtir-
ishning	manbalari	etib	tadbirkorlik	subyektlari	–	loyiha	tashabbuskorlari,	vazirlik	va	idoralar	–	ijrochilarning	o‘z	
mablag‘lari,	jalb	etilayotgan	tijorat	banklarining	kreditlari,	chet	el	investitsiyalari,	xalqaro	moliyaviy	institutlar	va	
donor	mamlakatlarning	zayom	va	grantlari,	xayriya	mablag‘lari	hamda	qonunchilikda	taqiqlanmagan	boshqa	
manbalar	bo‘lib	hisoblanadi.	

Turizm	sohasini	rivojlantirishda	uni	moliyalashtirish	manbalari	eng	muhim	bo‘g‘in	bo‘lib	hisoblanadi.	Tur-
izmni	rivojlantirishda	moliyalashtirish	manbalaridan	eng	muhimi	va	eng	samaralisi	sifatida	investitsiyalar	his-
oblanadi.	Turizmga	investitsiyalar	jalb	qilish,	turizmni	rivojlantirishning	eng	muhim	dastaklaridan	biri	hisoblanadi.	
Mamlakatimizda	olib	borilayotgan	islohotlar	natijasida	respublikamizda	turizm	jadal	tarzda	rivojlanib	bormoqda.	

STurizmga	 investitsiyalarni	 jalb	 qilish	 orqali	mamlakatda	 sohaga	 doir	 tarmoqlarni	 rivojlantirish	 bilan	 res-

publika	turizmida	sezilarli	darajada	o‘sishga	erishish	mumkin.	Ya’ni	turizmga	investitsiyalar	jalb	qilib	xizmatlar	
ko‘lamini	kengaytirish,	zamonaviy	mehmonxonalar	barpo	etish,	yangi	turistik	zonalarni	ochish	va	mavjudlarini	
jozibadorligini	oshirish,	hududlarda	infratuzilmani	rivojlantirish	va	transport	salohiyatini	oshirish	mumkin.	

Shuningdek,	joriy	yilning	o‘tgan	olti	oyi	mobaynida	yurtimizga	3	million	nafardan	ortiq	sayyoh	tashrif	buyurdi.	
Bu	ko‘rsatkich	o‘tgan	yilning	shu	davrida	2,3	million	nafarni	tashkil	etgan	bo‘lib,	31	foizga	oshdi.	Natijada	turistik	
xizmatlar	eksporti	28	foizga	oshib,	590,5	million	dollarni	tashkil	etdi.Bunday	tendensiya	va	miqdoriy	natijalar	
ham	turizm	infratuzilmasi	ob’ektlari	rivojiga	ta’sir	ko‘rsatmoqda.	Jumladan,	xorijiy	turistlar	mamlakatimizda	uzo-
qroq	vaqtga	qolayotganligi	tufayli	ularni	joylashtirish	bilan	bog‘liq	masalalar	ko‘paydi,	bu	esa	turizm	infratuzil-
masi	ob’ektlaridagi	bandlikka	ham	ijobiy	ta’sir	ko‘rsatmoqda.	Aholini	turizm	sohasidagi	tadbirkorlik	faoliyatiga	
keng	jalb	qilish	borasida	olib	borilgan	ishlar	natijasida	joriy	yilning	o‘tgan	davrida	364	yangi	oilaviy	mehmon	
uylari	tashkil	etilib,	ularning	umumiy	soni	472	taga	yetgan.	

Tadbirkorlar	tomonidan	turizm	sohasiga	191,7	milliard	so‘m	investitsiyalar	kiritilishi	evaziga	1	ming	142	ta	
yangi	ish	o‘rni	yaratildi.	Hozirgi	kunda	23	ming	xonaga	ega	jami	1	ming	46	ta	sayyohlar	va	mehmonlarni	qabul	
qiladigan	joylar	faoliyat	ko‘rsatmoqda.	Shuning	107	tasi	joriy	yil	birinchi	yarmida	barpo	etildi.	

Aholini	turizm	sohasidagi	tadbirkorlik	faoliyatiga	keng	jalb	qilish	borasida	olib	borilgan	ishlar	natijasida	joriy	
yilning	o‘tgan	davrida	364	ta	yangi	oilaviy	mehmon	uylari	tashkil	etilib,	ularning	umumiy	soni	472	taga	yetkazildi.	

Erishilgan	 bunday	 ko‘rsatkichlarning	 zamirida	 turizm	 sohasining	 huquqiy	 asoslarini	 mustahkamlashga	
qaratilgan	bir	 qator	 farmon	va	qarorlarda	belgilangan	vazifalar	 ijrosining	 to‘liq	 ta’minlanayotganligini	 hamda	
yaqinda	qabul	qilingan	O‘zbekiston	Respublikasining	“Turizm	to‘g‘risida”gi	qonunining	hayotga	tatbiq	etilayot-
ganligini	ko‘rishimiz	mumkin.

O‘zbekistonda	 sayyohlar	 uchun	 qulay	 va	 zamonaviy	 shart-sharoitlar	 yaratish	 maqsadida	 26	 ta	 inves-
titsiya	 loyihalariga	 qo‘l	 urilgan.	O‘zbekistonda	 1,1	mlrd	 dollar	miqdoridagi	 26	 investitsiya	 loyihalari	 bo‘yicha	
ishlar	 amalga	 oshirilmoqda.	Ushbu	 loyihalar	mamlakatga	 tashrif	 buyuruvchi	 sayyohlar	 uchun	 qulayliklar	 va	
zamonaviy	 sharoitlar	 yaratish	 maqsadida	 ishlab	 chiqilgan	 bo‘lib,	 bu	 bo‘yicha	mamlakatda	mehmonxonalar	
quriladi	va	rekonstruktsiya	qilinadi,	sanatoriyalar,	sog‘lomlashtirish	komplekslari	quriladi,	sport-rekreatsiya	zon-
alari	yaratiladi.

X U L O S A  V A  T A K L I F L A R
Turizm	nafaqat	 daromad	 keltiradi,	 balki	 odamlarni	 ish	 bilan	 taʼminlaydi.	 Bu	 sohaga	 ayollarni	 jalb	 qilish	

muhim.	Asosiy	maqsad	–	byurokratik	cheklovlarni	olib	tashlash,	O‘zbekiston	–	Osiyoda	o‘z	drimlaynerlari	yo‘nal-
ishlarni	ochuvchi	samolyotlariga	ega	bo‘lgan	birinchi	mamlakat.	2017-yildan	boshlab	Nyu-Yorklik	yo‘lovchilar	
ularda	to‘g‘ridan-to‘g‘ri	parvozlarni	amalga	oshirmoqda.	

Ekspertlarning	 baholashicha,	 turistik	 xizmatlar	 uchun	 to‘g‘ridan-to‘g‘ri	 sarflangan	 har	 bir	 dollar	 turdosh	
sohalarda	taxminan	qo‘shimcha	uch	dollarni	keltiradi.	Ko‘plab	xorijlik	sayyohlar	uchun	birdaniga	Osiyodagi	bir	
nechta	mamlakatga	tashrifni	ko‘zda	tutuvchi	turlar	qiziq	bo‘lar	edi,	shu	sababli	yuqorida	aytib	o‘tilgandek	turlarni	
tashkil	qilish	talab	mavjud	bo‘lgan	bozorni	to‘ldirilgan	bo‘lar	edi.	Bu	takliflarni	moliyalashtirishning	eng	maqbul	
yo‘li	esa	xorijiy	investitsiyalarni	jalb	qilish	hisoblanadi.

